
 

Говор на амбасадорот Рикер по повод церемонијта за постигнувањата на 

Финансиската платформа на Проектот на УСАИД за конкурентност  

 

Ви благодарам за вашето присуство. Ми претставува вистинско задоволство што 

сум со вас. Мислам дека тие што работат со мене во нашата Aмбасада, вклучувајќи 

ја и канцеларијата на УСАИД, и многумина од вас, како и многу други од цела 

Македонија, знаат дека овој вид на проекти, како што е Проектот аа конкурентност 

се многу важни за мене, како и за моите цели и целите на владата на Соединетите 

Држави за време на мојот мандат како амбасадор во Македонија. Денес е навистина 

ден кога треба да бидеме среќни и да славиме и јас сум среќен што сум тука денес 

бидејќи, како што нагласи Нимиш, конкурентноста не е поврзана со политиката. 

Политиката не ве прави конкурентни. Конкурентноста е поврзана со 

искористувањето на иновациите и финансискиот аспект, со искористувањето на 

пазарната економија за да ја развиете вашата земја и да одите напред, и тоа е 

причината зошто ние сме тука – да и помогнеме на Македонија сите овие години, и 

навистина сум среќен што сум тука да славиме за постигнувањата на бизнисмените 

што преку Проектот на УСАИД за конкурентност пристапиле до потребните 

ресурси.  

 

Ова е одлична можност да се фокусираме на резултати, за што мојата влада во 

Вашингтон е најмногу заинтересирана. Така објаснуваме пред Конгресот на 

Соединетите Држави, и пред американскиот народ чии даночни долари се 

искористени за ваков вид на помош во Македонија и во другите земји ширум 

светот, дека навистина се постигнале резултати. Како што знаете, Соединетите 

Држави имаат инвестирано над една милјарда долари во Македонија од нејзината 

независност, повеќето од тие средства беа потрошени за осамостојување на луѓето 

давајќи им алатки за да постигнат економски раст во слободната пазарна 

економија. Мислам дека овој проект многу добро го одразува начинот како го 

постигнуваме тоа, и мислам дека вреди да се споменат неколку елементи.  

 

Проектот за конкурентност и Финансиската платформа го демонстрираат начинот 

како Соеднитетите Држави помогнале на повеќе од 100 бизниси во Македонија да 

обезбедат пристап до финансии. Финансирањето е критично за одржување на 

работата на компаниите, и бизнисмените присутни овде го знаат тоа, или пак за 

проширување на работата, и така економијата се развива. Не преку политика, туку 

преку фокусирање на тоа да се биде конкурентен, да се искористат финансиите, да 

се искористат алатките на слободниот пазар во демократија за да се обезбеди развој 

на економијата, што ќе обезбеди повеќе работни места, просперитет што ќе влијае 

на животите на целиот народ. Значи, ова е начинот на кој се обидуваме да и 

помогнеме во создавањето на нови можности за економски развој. Како што 

истакна Нимиш, овој проект го започнавме со истражување. Ние не доаѓаме да 

бираме проект и едноставно да трошиме пари на него. Направивме студија на 

пречките со кои Македонците, и македонските компании, се соочуваат во оваа 

земја при изнаоѓање пристап до финансии.  

 

Оваа студија откри низа прашања. Откри дека бизнисите се соочуваат со недостиг 

на основните работи, како што се стратегиите и формулирање на стратегии, на 

бизнис планови, идентификација на проекти, овие се фундаменталните проблеми 

што ги оневозможуваат кредиторите да финансираат проект бидејќи предлог 

проектите не беа исплатливи. Протокот на информации меѓу банките и приватниот 



 

сектор беше слаб. Дури и кога банките нудеа иновативни финансиски продукти 

што се подготвуваа согласно потребите на приватниор сектор, приватниот сектор 

не ги разбираше, и како резултат на тоа, тие не се користеа доволно. Преку оваа 

Финансиска платформа, исто како и советодавните услуги ширум светот, проектот 

за конкурентност дизајнираше и нудеше услуги во врска со овие прашања и со 

олеснувањето на пристапот до финансии, што мислам дека сите вие што денес сте 

тука, и се надевам дека многу други ширум земјава, знаете дека ги смени работите. 

Ова се постигна преку помоштта за компаниите за пристап до финансискиот сектор 

преку идентификување на помагателите, кои ги препознаваме денес и чија главна 

задача е да им помогнат на компаниите преку нивните стратегии за раст и да 

дејствуваат како посредници меѓу компаниите и финансиските институции.  

 

Денес, препознаваме една група на посветени поединци – професионални 

финансиски консултанти – кои им овозможија на 116 локални компании во 

последните две години да пристапат до 44 милиони долари надворешно 

финансирање, што резултира со над 75 милиони долари вкупна инвестиција.  

 

Вo мојата кариера сум слушнал многу шеги за консултантите, но мислам дека тие 

имаат извонредна улога бидејќи на многу начини тие наликуваат на дипломати. 

Нашата работа е да се потрудиме да им помогнеме на другите да ги разберат 

работите што можеби не се во можност да ги надгледуваат, да известуваме во 

нашите главни градови за тоа што ние можеме да направиме за да и помогнеме, во 

овој случај, на Македонија за да може да ги постигне своите цели, што воедно се 

заеднички – да видиме една постабилна и попросперитетна земја, да бараме нови 

можности, да се соочиме со предизвиците со тоа што на истите ќе им пристапиме 

на друг начин се со цел да ги постигнеме вашите цели.  

 

Финансирањето што го истакнавме, и помошта што им се нудеше на компаниите 

им овозможи на истите да инвестираат во нова технологија, да создадат работни 

места, да го зголемат извозот, и даја зајакнат својата кункурентна позиција во 

регионалниот и глобалниот пазар. Сето ова се случуваше во екот на финансиската 

криза и јас во неколку наврати имам истакнато дека финансиската криза не погоди 

сите, но финансиската криза исто така нуди можности и тие што се паметни, тие 

што ќе напредуваат во иднина, тие што бараат можности и се обидуваат да ги 

искористат, и како што многу американски лидери неодамна рекоа, важно е да се 

размисли за тоа каде сакате да се позиционирате како поединец, како бизнис, како 

земја со цел да може да се извлече полза од економското заживување. Гледаме дека 

ова зажививање почна во Соединетите Држави, и покрај многуте предизвици и 

најтешките економски услови со кои сме се соочиле со генерации.  

 

Вашата макотрпна работа, сите вие што сте учествувале и ги уживате плодовите од 

овој проект, вашата посветеност резултираше со зголемено финансирање; ова им 

помогна не само на локалните компании за да растат, туку им помогна и на другите 

да ја зачуваат својата ликвидност, да продолжат со работа и да ги задржат своите 

вработени. На пример, една текстилна компанија преку повторно издавање на дел 

од својата опрема доби финансирање што беше критично за фирмата. Ова е позната 

структура, позната алатка што многу често се користи во САД за да се задржи 

текот на парите и да се продолжи со работа. Овој начин на повторно издавање им 

овозможи на овие компании да издегнат затварање, со што спасија 250 работни 

места. Јас сум многу задоволен и среќен што денес го прославуваме овој вид на 

помош преку која владата на САД обезбедила можности за вас што ви 



 

овозможуваат да ги искоритите и да придобиете од нив за да спасите, во овој 

случај, 250 работни места.  

 

Би сакал да им честитам на успешните претприемачи за тоа што покажаа одлучност 

да постигнат раст и развој, што во глобалната криза гледаа можност, а не 

предизвик. Ние ги охрабруваме другите локални бизниси да го следат вашиот 

пример и да инвестираат во нови технологии и подобри бизнис пракси со цел да 

поттикнат развој и конкурентност во глобалниот пазар, и не можам доволно силно 

да нагласам дека светот е конкурентен и вие треба да ги разледате вашите 

стратегии за тоа како ќе постигнете успех, како ќе извлечете корист во секој аспект 

за да бидете доволно успешни и да ги постигнете своите цели.  

 

Ви честитаме за вашиот успех. Како што знаете, помошта на Соединетите Држави 

нема да трае засекогаш. За нас секогаш  претставува предизвик да ги убедиме 

наште лидери во Вашингтон, луѓето што работат на буџетот, нашиот Конгрес и 

американскиот народ за тоа зошто нашите ресурси треба да се наменат за помагање 

на нашите пријатели, и распоредувањето на ресурсите е тема на која сите 

размислуваат во последно време. Јас сум убеден дека со овој вид на проекти, како 

што е Финансиската платформа на проектот за конкурентност, ние не само што сме 

демонстрирале колку тој е ефективен за сите, но исто така мислам дека овој проект 

ќе донесе долготрајна корист за луѓето во Македонија која ќе трае долго и по 

завршувањето на оваа програма.  

 

Честитки и благодарам за сето тоа што сте го постигнале и за вашето присуство 

денес!   

 

 


